
ᐊᑎᖓ: ᖁᑎᒃᑐᕐᒥᐅᑦ ᑯᐊᖑᐃᓐᓇᐅᔭᖅᑐᖅ ᓄᓇᐃ ᓯᑐᐊᔭᑦᑐᑦ ᐊᒻᒪᓗ ᐃᒪᑦᑎᐊᔭᐅᓂᖓ, ᓴᐲᓐ ᓄᓇᖓ, ᐅᖅᓱᕆᐊᒃ ᕿᑭᖅᑕᖓ, ᓄᓇᕗᑦ 
ᐆᒃᑐᖅᑐᖅ: ᒥᓕᓴ ᕙᕗᓚᓐᓂᐄ. ᐃᑲᔪᖅᑎᖓ ᐃᓕᓴᐃᔨ, ᑯᐃᓐᔅ ᐃᓕᓐᓂᐊᕐᕕᒃᔪᐊᖓ
ᐃᓂᖓ: ᑐᓚᐃᒃ ᓄᔪᐊ (76 deg 27' ᐅᐊᖕᓇᖓ, 108 deg 33' ᐸᖕᓇᖕᓇᖓ), ᐅᐊᖕᓇᖓᓂ ᓂᒋᖅᐸᓯᐊᓂ ᐅᖅᓱᕆᐊᒃ ᕿᑭᖅᑕᖓᑕ
ᐱᓕᕆᐊᖑᔪᖅ ᑭᓲᓂᖓ
ᐅᓇ ᑐᕌᕆᔭᕗᑦ ᖃᐅᔨᓴᕈᑎᒋᔭᑦᑕ ᓄᐃᑦᑎᓗᑕ ᖃᐅᔨᒪᓕᕈᑎᒃᓴᓂᒃ ᐃᑲᔫᑎᓂᐊᖅᑐᓂᒃ ᖃᓄᐃᓕᖓᓂᐊᕐᒪᖔᑦ ᓄᓇᖓ ᓄᖃᖓᑎᑦᑐᓐᓇᕐᓗᒍ ᐊᒃᑐᐃᓯᒪᔪᖅ ᐃᒪᑦᑎᐊᕙᖕᓂᒃ. ᐱᓗᐊᖅᑐᒥᒃ, ᐃᓕᑦᑎᓇᓱᖕᓂᐊᖅᑐᒍᑦ ᐊᒃᑐᐃᓂᖓᓂ ᓄᓇ ᖁᐊᖑᐃᓐᓇᐅᔭᖅᑐᖅ ᐊᒻᒪᓗ ᐱᕈᖅᑐᑦ ᓱᑯᑕᐅᓕᕐᒪᖔᑕ. ᓄᓇᓐᖑᐊᓕᐊᕆᓗᒍ ᑕᒪᓐᓇ ᐊᐅᒍᓐᓇᓐᖏᓂᖓᑕ ᐊᐅᒃᐸᓪᓕᐊᓂᖓ ᓱᑯᑎᑦᑎᕙᓪᓕᐊᓂᖓ (1954-ᒥᑦ ᒫᓐᓇᒧᑦ) ᑕᒪᐅᓐᓇ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᖑᐊᓂᒃ ᐊᒻᒪᓗ ᑎᖕᒥᓲᒃᑯᑦ ᐊᔾᔨᓕᐅᕆᓗᑕ, ᐊᒻᒪᓗ  ᓴᕿᑦᑎᓗᑕ ᓄᓇᐅᑉ ᖄᖓᓂ ᖃᐅᔨᖃᑦᑕᕐᓂᐊᕋᑦᑕ ᓱᕋᑦᑎᓕᖅᑐᓂᒃ ᓇᓂᑐᐃᓐᓇᖅ ᐊᔾᔨᒌᓐᖏᑦᑐᓂ ᐅᔭᕋᓂᒃ, ᓯᑐᐊᓕᖅᑐᓂᒃ ᐊᒻᒪᓗ ᐱᕈᖅᑐᑦ ᓄᐃᐸᓪᓕᐊᔪᑦ.  ᐃᓚᓕᐅᑎᓂᐊᖅᑕᕗᑦᑕᐅᖅ ᐃᒪᐅᑉ ᖃᓄᕆᑑᓂᖓ ᐃᒪᑦᑎᐊᕙᐅᓂᖓ ᒥᐊᓂᕆᓗᒍ ᓴᕿᑦᑎᓯᒪᓗᑕ ᓂᕆᐅᒍᑎᒋᔪᓐᓇᖅᑕᑦᑎᓂᒃ ᐊᓯᑦᔨᖅᐸᓕᓂᐊᓂᖓ ᖃᐅᔨᒪᓂᐊᕋᑦᑕ ᐃᒪᑦᑎᐊᕙᐅᓂᖏᓐᓂ ᐱᓪᓗᒍ ᖁᐊᖑᐃᓐᓇᐅᔭᖅᑐᒥᑦ ᐃᓚᓕᐅᑎᖕᒪᖔᑦ ᐸᒡᕕᓴᒃᑕᐅᖕᒪᖔᑦ. ᐅᑯᐊ ᓴᓇᔾᔪᑎᕗᑦ ᐊᑑᑎᖃᕐᓂᐊᖅᑐᑦ ᐊᐅᓚᑦᑎᔾᔪᑎᑦᑎᐊᕙᐅᓪᓗᑎᒃ ᑕᒪᑐᒥᖓ ᐊᕕᒃᑐᖅᓯᒪᔪᓂ ᓄᓇᒥ ᖁᑎᒃᑐᕐᒥᐅᓂᒃ ᐊᓯᑦᔨᖅᐸᓪᓕᐊᑎᓪᓗᒍ ᓯᒪᐅᑉ ᐅᖂᓂᖓ ᐊᒻᒪᓗ ᐃᑲᔫᑎᓗᑎᒃ ᐱᕙᓪᓕᐊᑎᑕᐅᓂᐊᖅᑐᓄᑦ ᒑᓯᒃᓴᖅᓯᐅᖅᑐᓄᑦ ᐊᕕᒃᑐᖅᓯᒪᔪᖏᓐᓂ ᓯᕗᓂᒃᓴᑦᑎᓂ.
ᐅᓇ ᖃᐅᔨᓴᕈᑎᕗᑦ ᐃᖏᕐᕋᓯᒋᐊᓚᐅᖅᑐᖅ 2010, ᐊᒻᒪᓗ ᓄᓇᒥ ᐅᐸᒍᑎᕙᒡᖢᑕ ᑕᐃᑲᓂᓪᓗᐊᑕᖅ 2011 ᐊᒻᒪᓗ 2012. ᐊᑕᐅᓯᕐᒥᒃ ᑕᐃᒪ ᓄᓇᒥ ᐅᐸᒍᑎᓯᒪᔭᕆᐊᖃᖅᑐᒍᑦ ᑕᐃᑲᓂ 2013, ᓇᓗᓇᖏᑦᑐᖅ ᐅᐸᑲᓐᓂᓚᐅᑲᒋᐊᖃᕋᔭᖅᑕᕗᑦ ᑕᐃᑲᓂ 2014. ᓄᓇᒥ ᖃᓄᐃᓕᐅᕐᓂᕆᔭᕗᑦ ᑕᐃᑲᓂ 2013 ᐱᓕᕆᓂᐊᖅᑐᖅ ᑭᓱᖃᕐᒪᖔᑕ ᑰᑦ ᐊᒻᒪᓗ ᑕᓰᑦ ᐊᐅᓪᓗᑎᓂᐊᖅᑐᑦ ᑭᓱᖃᐅᕐᒪᖔᑕ ᖃᓄᖅ ᑰᒃ ᐊᒻᒪᓗ ᑕᓰᑦ ᐃᒪᖏ ᐃᒪᑦᑎᐊᕙᐅᖕᒪᖔᑕ ᐊᒻᒪᓗ  ᐆᒪᔪᖏ ᖃᓄᕆᑑᖕᒪᖔᑕ ᐃᑎᓂᖏᑦ ᐊᕐᕌᒍᒥ ᐊᐅᒃᑐᑦ, ᐊᒻᒪᓗ ᑭᐅᓗᑕ ᐱᓪᓗᒍ ᐃᒪᖓᑕ ᐃᖃᖓᓂᖔᖅᑐᓂᒃ. ᖃᐅᔨᓴᖅᓯᒪᔭᕗᑦ ᐃᓚᖏᑦ ᑕᓰᑦ ᖃᐅᔨᓴᑲᓐᓂᕐᓗᒋᑦ 2013 ᓇᓗᓇᕈᓐᓃᑦᑎᐊᕐᓂᐊᕐᒪᑦ ᐱᕙᓪᓕᐊᓂᖓ ᐊᒻᒪᓗ ᐆᒪᔪᖏ ᓂᕿᖃᕐᑎᑦᑎᕙᓪᓕᐊᖕᒪᖔᑕ ᐱᕈᕐᐸᓪᓕᐊᖃᑦᑕᕐᒪᖔᑕ. ᖃᐅᔨᓴᕐᓂᐊᖅᑕᕗᑦ ᑰᒐᓛᑦ ᐃᒪᖏ ᐊᒻᒪᓗ ᑰᖕᓂᖓ ᖃᓅᑎᒋᖕᒪᖔᑦ ᖃᐅᔨᓂᐊᕋᑦᑕ ᐊᒃᑐᖅᑕᖏᑦ ᑭᓲᖕᒪᖔᑕ ᐃᖃᖓᓂ ᐃᒪᐃᑦ ᑕᒫᓂ ᐃᒪᑦᑎᐊᕆᖕᒪᖔᑕ ᑰᑦ. ᑲᔪᓯᓂᐊᖅᑐᒍᑦ  ᓄᐊᑦᑎᓗᑕ ᖃᖓᑦᑕᖅᑎᑕᐅᓯᒪᔪᓂᑦ ᐊᔾᔨᖑᐊᓂ ᐊᒻᒪᓗ ᖃᐅᔨᓴᕐᓗᒋᑦ ᐱᐅᔪᓐᓃᖅᓯᒪᔪᑦ ᓴᕿᔮᖅᑐᑦ ᐊᒻᒪᓗ ᓄᓇᓐᖑᐊᓕᐊᕆᓗᒋᑦ ᖃᓄᕆᑦᑐᑐᐃᓐᓇᐃᑦ ᖄᖏᑦ ᐃᔾᔪᖅ ᒪᓴᐅᔪᖅ ᐋᕿᑦᑎᐊᑲᓐᓂᕐᓗᒋᑦ ᒥᐊᓂᕆᔪᓐᓇᕐᓂᕗᑦ ᐊᒻᒪᓗ ᓄᓇᓐᖑᐊᓕᐅᕈᓐᓇᕐᓂᕗᑦ ᐊᓯᑦᔨᖅᐸᓪᓕᐊᑎᓪᓗᒍ ᐃᔾᔪᖅ ᒪᓴᒃᓯᒪᔪᖅ ᐊᒻᒪᓗ ᑯᐊᖑᐃᓐᓇᐅᔭᖅᑐᖅ ᐊᐅᒃᐸᓪᓕᐊᓂᖓᓄᑦ ᓱᕋᑦᑎᕆᕙᓪᓕᐊᔪᑦ. ᑎᑎᕋᕐᐸᓪᓕᐊᓂᐊᕐᒥᔭᕗᑦ ᑕᑯᑐᒃᑕᕗᑦ ᐱᕈᖅᑐᑦ ᓂᕿᒋᔭᐅᔪᑦ ᓄᓇᓕᖕᓂ ᖃᓄᕆᑑᓂᖏᑦ ᒪᓂᕋᕐᒥ, ᓄᓇᓐᖑᐊᓕᐊᕆᓂᐊᕐᓗᒍ ᐱᕈᖅᑐᑦ ᑕᐃᒪᓗ ᓴᓇᓚᐅᖅᑕᕗᑦ ᓄᓇᓐᖑᐊᓕᐊᕆᓪᓗᒋᑦ ᖃᖓᑦᑕᖅᑎᑕᐅᓯᒪᔪᒥᑦ ᐊᔾᔨᖑᐊᑦ ᑕᒻᒪᖅᓯᒪᓐᖏᑲᓗᖃᕐᒪᖔᑕ.   ᐋᕿᒃᓯᓯᒪᕗᒍᑦ ᒪᕐᕈᓃᒃ ᑎᓴᒪᓂᒃᓘᓐᓃᑦ ᐃᓄᖃᕐᓗᑕ ᑕᖕᒫᖅᓯᒪᓗᑕ ᐱᖓᓱᓄᑦ ᐱᓇᓱᐊᕈᓯᕐᓄᑦ ᑕᐃᑲᖓᑦ ᔪᓚᐃ 10 ᑎᕿᓪᓗᒍ ᐋᒍᓯ 1, 2013, ᑲᑎᓪᖢᒋ 55 ᐅᐸᒃᑕᐅᓯᒪᓗᓂ ᐅᑉᓗᑦ.
ᖃᐅᔨᓴᕈᓯᖅ ᐱᓂᐊᒐᕆᓂᐊᖅᑕᕗᑦ
ᐱᖓᓱᑦ ᑰᑦ ᐃᓕᕆᔭᐅᓂᐊᖅᑐᑦ ᖃᐅᔨᓴᕈᑎᓂᒃ ᐆᒃᑐᕐᓂᐊᖅᑐᖅ ᐃᖏᕐᕋᓂᖓᓂ, ᐃᒪᖁᑐᓂᖓᓂ, ᐆᓇᕐᓂᖓᓂ, ᐊᒻᒪᓗ ᐃᓱᕐᓂᖓᓂᒃ ᐊᐅᔭᒃᑯᑦ. ᖃᐅᔨᓴᕈᑎᑖᕐᓗᑕ ᑖᒃᑯᓇᖓᑦ ᖃᓂᕆᔮᓂ 100 ᐃᓂᒋᔭᐅᔪᓂᑦ. ᖃᐅᔨᓴᕈᑎᑖᑦ ᖃᓂᒋᔮᓂ 1 ᓖᑕ ᐃᒪᑭᓐᓂᖅᓴᐅᓗᑎᒃᓘᓐᓃᑦ ᓄᐊᑕᐅᓗᑎᒃ ᑎᒍᔭᐅᕙᒡᓗᑎᒃ ᐊᑐᓂ ᒑᓛᓂᑦ ᐊᖅᒪᓗ ᓱᖁᐃᖅᑕᐅᕋᓱᑦᑎᐊᕐᓗᑎᒃ. ᑕᒪᕐᒥᒃ ᑰᑦ ᐃᓂᖏᑦ ᐋᕿᒃᓯᓯᒪᕕᐅᓚᐅᑲᒡᓗᑎᒃ ᑕᒪᒃᑯᓂᖓ ᐊᒻᒪᓗ ᓯᒡᔭᓂ. ᖃᐅᔨᓴᕈᑎᑖᕗᑦ ᓱᕋᐃᓂᐊᓐᖏᑦᑐᑦ ᐃᖏᕐᕋᓂᖓᓂ, ᑰᒍᓐᓂᕐᑎᑦᑎᓂᐊᓐᖏᑦᑐᑦ ᐲᖅᓯᔮᕋᑕᓗ ᐅᓗᕆᐊᓇᖅᑐᓂᒃ ᑭᓱᑐᐃᓐᓇᓂᒃ. ᓄᐊᑦᑎᓂᐊᕐᒥᔪᒍᑦ ᒪᕋᕐᓂᒃ  ᖃᐅᔨᓴᕈᑎᑖᕐᓗᑕ ᖄᖓᓂ ᒪᕋᐃᑦ ᐃᖏᕐᕋᔪ ᑭᓱᖃᕐᒪᖔᑕ ᖃᐅᔨᓗᒋᑦ ᐊᒻᒪᓗ ᖁᐱᕈᖏ ᒪᕋᕐᓃᑦᑐᑦ ᐊᒻᒪᓗ ᐃᒪᕐᓂ ᐃᑎᔪᓂᖔᖅᑐᑦ ᐊᒻᒪᓗ ᓄᖃᖓᓐᖏᑦᑐᓂᑦ ᖄᓕᕇᖕᓂᑦ. 
ᓄᓇᒥ ᐃᖏᕐᕋᖃᑦᑕᕐᓗᑕ ᑎᓴᒪᓕᒃᑯᑦ. ᓇᒧᕈᓘᔭᖅ ᐊᖁᑲᑕᓕᕐᓂᐊᓐᖏᑦᑐᒍᑦ ᓇᓱᖓᐅᑲᑕᒡᓗᑕ ᐊᒃᑐᐃᓂᐊᕋᑕᓗ ᓄᓇᓖᑦ ᓯᓚᑎᖓᓂᒃ. ᑕᒪᕐᒥᒃ ᐱᓕᕆᔾᔪᑎᒋᔭᕗᑦ ᐊᒻᒪᓗ ᐊᒃᑕᑯᕗᑦ ᐲᖅᑕᐅᓂᐊᖅᑐᑦ ᖃᐅᓱᐃᑦᑐᒧᐊᕐᓗᒋᑦ ᐱᔭᕇᕈᑕ ᐊᕐᕌᒍᒥ. 

